
 

 
 

 
EM 2024/31 
J.nr 00.00.00/24EM-LABU-00031  Side 1  
 

UKA 2024/31 

1/10-2024 

Anna Wangenheim 

Kalaallit Nunaanni eqqartuussisarnermik inatsisip, Kalaallit Nunaanni pinerluttulerinermi inatsisip, 

qularnaveeqqusiisarneq pillugu Kalaallit Nunaannut inatsisip aamma aappariinnerup inatsisitigut 

sunniuteqarnera pillugu inatsisip Kalaallit Nunaannut atuutilersinneqarsimasup allanngortinneqarneri 

pillugit inatsimmut missingiutip (Eqqartuussivinnut 2024-imiit 27 ilanngullugu ukiunut arlalinnut 

isumaqatigiissutip ilaanik naammassinninneq) Kalaallit Nunaanni Namminersorlutik Oqartussanit 

akuerissutigineqarnissaa pillugu Inatsisartunut aalajangiiffigisassatut siunnersuut 

(Inuussutissarsiornermut, Niuernermut, Aatsitassanut, Inatsisit Atuutsinneqarnerannut Naligiissitaanermullu 

Naalakkersuisoq) 

(Siullermeerneqarnera) 

 

Demokraatit iluarisimaarpaat, isumaqatigiissutigineqarsimammat Kalaallit Nunaanni eqqartuussivinnut 

amerlanerusunik aningaasaliisoqassasoq. Isertugaataanngilaq, unammillernartutut oqaatigineqartarmat, 

uagut maani Inatsisartuniit ataasiaanarnata kajumissaarisarsimagatta eqqartuussiveqarnerup Kalaallit 

Nunaannilu eqqartuussiviit nukittorsarneqarnissaannik ilaatigut aningaasaliissuteqaqqusilluta.  

 

Eqqaamalluarpara, eqqartuussisut sulineranni atugassarititaasut tusagassiuutitigoornerat aammalu 

napparsimallutik sulinngitsoortarnerat ulluinnarsiutaasoq, ilaatigut sulinerup artornarerata peqqutigisaanik. 

Taamaattumik quttappakka, siunnersuut ima ittoq sulisut ilanissaannik siunertarineqarmat, maannakkut 

sulisuusut illersorniarlugittaaq. Taakku saniatigut siunertaavortaaq eqqartuunneqartumut 

ataqatigiissaarisussamik toqqammavigisassamik atorfinitsitsinissaq, tarnikkut napparsimasut inatsisitigut 

illersorneqarnissaat siunertaralugu, katsorsarneqarnissamik pineqaatissinneqarsimasut imaluunniit inuit, 

paarigallagassanngortinneqarsimasut. 

Unali, sinaakkutissatut isumaqatigiissummi annilaanngassutigisinnaasara, tassaavoq 2027 kingorna. 

Taassuma kingorna susoqassava? Aningaasat suli uani isumaqatigiissummiittut taakkuussappat imaluunniit 

aningaasat ikinnerussappat imaasilluni, piviusunngortinneqarnissaannut aallartitat uuma isumaqatigiissutip 

pinnginneratulli aningaasaliissutit atorlugit ingerlanneqassanersut? Sulisunik amerlisaaneq 2027 kingorna 

annaaneqassava? 

 

Demokraatinut pingaartuuvoq, atajuartussamik attanneqarsinnaasumillu aaqqiisoqarnissaa, Danmarkimi 

pitsaassutsit aamma Kalaallit Nunaanni taamatut pitsaassuseqarnissaat, pingaartumik Danmarkimit 

akisussaafigineqarallartillugu.   

Taamatut oqaaseqarluta siunnersuut ataatsimiititaliamut susassaqartumut ingerlateqqinneqassasoq 

innersuussutigaarput apeqqutit uani ilanngussanni sammeqqullugittaaq. 

 

 


